
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса Юралысьлысь да Коми Республикаса Правительстволысь тшöктöмъяс олöмö пöртöм бöрся 

видзöдöм йылысь» Коми Республикаса Правительстволöн 2007 во ноябр 26 лунся 276 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны «Коми Республикаса Юралысьлысь да Коми Республикаса Правительстволысь тшöктöмъяс олöмö пöртöм бöрся видзöдöм йылысь» Коми Республикаса Правительстволöн 2007 во ноябр 26 лунся 276 №-а шуöмö татшöм вежсьöмъяс:

1) 3 пункт гижны тадзи:

«3. Тайö шуöмсö олöмö пöртöм бöрся видзöдны Коми Республикаса Юралысьлöн да Коми Республикаса Правительстволöн Администрациялы.»;
2) Коми Республикаса Юралысьлысь да Коми Республикаса Правительстволысь тшöктöмъяс олöмö пöртöм бöрся видзöдöм йылысь положение, мый вынсьöдöма шуöмöн (содтöд), гижны тайö шуöм дорö содтöдын индöм серти.

2. Тайö шуöмыс вынсялö сійöс кырымалан лунсянь. 
Коми Республикаса Юралысь                                            В.Торлопов

Сыктывкар

2009 вося май 26 лун

141 №

Коми Республикаса Правительстволöн

2009 во май 26 лунся 141 №-а шуöм дорö
СОДТÖД

«ВЫНСЬÖДÖМА

Коми Республикаса Правительстволöн

2007 во ноябр 26 лунся 276 №-а шуöмöн

(содтöд)

Коми Республикаса Юралысьлысь да Коми Республикаса Правительстволысь тшöктöмъяс олöмö пöртöм бöрся видзöдöм йылысь

ПОЛОЖЕНИЕ
1. Тайö Положениеыс индö Коми Республикаса Юралысьлысь, Коми Республикаса Правительстволысь тшöктöмъяс олöмö пöртöм бöрся видзöдан пöрадок, медым Коми Республикаса олöмö пöртысь власьт органъяс да Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяс (водзö – государственнöй органъяс) ас кадö да бура пöртісны олöмö ассьыныс могъяссö. 
2. Видзöдны колö:

1) Коми Республикаса Юралысьлысь тшöктанторъяс:

а) Россия Федерацияса Президентлысь тшöктанторъяс, Россия Федерацияса Правительстволысь тшöктанторъяс, Рытыв-Войвыв федеральнöй кытшын Россия Федерацияса Президентöс полномочнöй петкöдлысьлысь тшöктанторъяс олöмö пöртöм бöрся;
б) федеральнöй оланпасъяс да Россия Федерацияса мукöд нормативнöй правовöй акт олöмö пöртöм бöрся;

в) Коми Республикаса оланпасъяс да Коми Республикаса Государственнöй Сöветлысь правовöй актъяс олöмö пöртöм бöрся;

г) социальнöй да экономическöй могъяс бöрся;

2)  Коми Республикаса Юралысьлöн правовöй актъясö пырысь, Коми Республикаса Правительстволöн правовöй актъясö пырысь (водзö – правовöй акт) тшöктанторъяс, эмöсь кö сэні öттшöтш татшöм условиеяс:
а) правовöй актын гижöм тшöктантор (мероприятие) олöмö пöртöм вылö индöма кывкутысьясöс;

б) правовöй актын гижöм тшöктантор олöмö пöртöм вылö индöма срок;

в) урчитöма правовöй акт олöмö пöртöм бöрся видзöдысь чина мортöс либö государственнöй органöс;

3) Правительстволöн заседание дырйи Коми Республикаса Правительствоöн сетöм тшöктанторъяс (водзö – сёрнигижöда тшöктантор);

4) Коми Республикаса Юралысьöн нуöдан сöвещаниеяслöн сёрнигижöдъясö пыртöм тшöктанторъяс.

3. Тайö Положениелöн 2 пунктын индöм тшöктанторъяс, сёрнигижöда тшöктанторъяс (водзö – тшöктанторъяс) олöмö пöртöм бöрся видзöдö Коми Республикаса Юралысьлöн да Коми Республикаса Правительстволöн Администрация (водзö – Администрация).
4. Тшöктанторъяссö мöдöдö олöмö пöртысьяслы Администрация Коми Республикаса Правительстволöн регламентса 45 пунктын индöм кадö да пöрадок серти, мый вынсьöдöма Коми Республикаса Правительстволöн 2002 во май 23 лунся 63 №-а шуöмöн (водзö – Правительстволöн регламент).

5. Тайö Положениелöн 2 пунктын индöм тшöктанторъяссö пöртöны олöмö Правительстволöн регламентса 46 да 47 пунктъясын индöм пöрадок серти.
6. Тайö Положениелöн 2 пунктын индöм тшöктанторъяс олöмö пöртöм бöрся видзöдан уджö пырöны:

1) тшöктанторсö контрольö босьтöм;

2) тшöктанторсö олöмö пöртöм кузя учёт нуöдöм;

3) тшöктанторлысь олöмö пöртöмсö видзöдöм да кывкöртöдъяссö анализируйтöм;
4) сетöм юöръяс, вöзйöмъяс подув вылын тшöктанторсö контролысь киритöм.
7. Администрация лöсьöдö да нуöдö контрольнöй делö, кытчö пырöны:
1) контрольö босьтöм документ копия да сы кузя тшöктантор копия;

2) тшöктантор олöмö пöртöм йылысь юöр;

3) тшöктанторкöд йитчöм мукöд материал, а сідзжö вочакыв копияяс – Россия Федерацияса Президентлöн тшöктанторъяс, Россия Федерацияса Правительстволöн тшöктанторъяс, Рытыв-Войвыв федеральнöй кытшын Россия Федерацияса Президентöс полномочнöй петкöдлысьлöн тшöктанторъяс серти.
8. Контрольнöй делöлы сетсьö номер, кутшöм лöсялö тшöктанторлöн номерлы. Контрольнöй делöлöн индöм номер бöрын «/» пас пыр пасйыссьö воыс. Тшöктанторлöн номерыс лöсялö:

1) воан документлöн номерлы – тайö Положениеын 2 пунктлöн 1 подпунктса «а» подпунктын индöм тшöктанторъяс серти;
2) правовöй акт номерлы – тайö Положениеын 2 пунктлöн 1 подпунктса «б» да «в» подпунктъясын да 2 подпунктын индöм правовöй актъяс серти;
3) сёрнигижöд номерлы – тайö Положениелöн 2 пунктса 4 подпунктын индöм тшöктанторъяс серти;

4) тшöктанторлöн мöдöдан номерлы – тайö Положениелöн 2 пунктса 3 подпунктын индöм тшöктанторъяс серти.
9. Тайö Положениелöн 2 пунктын индöм тшöктанторъясыс пöртсьöны олöмö лöсялана тшöктанторйын индöм кадö, а кор тшöктанторйын олöмö пöртан кадсö абу индöма, то сійöс колö пöртны олöмö Коми Республикаса Юралысьлы тшöктантор кутысь документ воан лунсянь öти тöлысьысь оз дырджык кадколастö.

Тшöктанторсö олöмö пöртан кадколастлöн бöръя луныс веськалö кö шойччан лун вылö, сэки сійöс колö олöмö пöртны сы водзса уджалан лунысь оз сёрöнджык.

Тшöктанторсö олöмö пöртан кадколастыс кö лоö öти тöлысьысь унджык, сэки вермасны индыны кад, медым сетны тшöктантор олöмö пöртöм йылысь промежуточнöй юöр.

Тшöктанторсö кö сетöма некымын олöмö пöртысьлы, сэки тшöктантор олöмö пöртöм йылысь юöрсö мöдöдö Администрацияö быд олöмö пöртысь.

Тшöктанторйын кö öти олöмö пöртысьöс пасйöма «свод» кывйöн, то сійö лоö тшöктанторсö медшöр олöмö пöртысьöн, кывкутö сійöс олöмö пöртöм вöсна да котыртö олöмö пöртöм кузя удж.
10. Тшöктанторсö олöмö пöртöм йылысь юöр сетан кадколаст, сылöн бурлун да збыльлун вöсна кывкутö олöмö пöртысь, тшöктанторйын кö сійöс олöмö пöртöм бöрся видзöдны тшöктöма чина мортлы, тшöктанторсö ас кадö да бура олöмö пöртöм вöсна кывкутö лöсялана чина морт. 
Тшöктанторсö кö сетöма некымын олöмö пöртысьлы, сэки олöмö пöртысьыс, кодöс пасйöма «свод» кывйöн, лоö тшöктанторсö медшöр олöмö пöртысьöн, кывкутö сійöс олöмö пöртöм вöсна да котыртö сійöс олöмö пöртöм кузя удж. Медшöр олöмö пöртысь урчитö тшöктанторсö олöмö пöртöм йылысь мукöд олöмö пöртысьлы юöр сетан кад, кывкöрталан юöр сöгласуйтан да дасьтан пöрадок. Кор тшöктанторсö колö пöртны олöмö регыдъя кадöн, медшöр олöмö пöртысь котыртö тшöктанторсö öдйö олöмö пöртöм вылö удж, мый вылö сылöн эм право лöсьöдны уджалан группаяс да нуöдны сöгласительнöй сöвещаниеяс.

11. Администрация контролируйтö кыкысь тöлысьнас (тöлысьлöн медводдза да коймöд вежоннас) олöмö пöртысьяслы казьтыштöмъяс ыстöмöн, кöні гарыштöма тайö Положение серти контрольö босьтöм тшöктанторъяс олöмö пöртан кад йылысь.

12. Олöмö пöртысь (чина морт) тшöктанторсö олöмö пöртöм йылысь юöртан (промежуточнöй, кывкöрталан) кадпасöдз вит уджалан лунысь оз сёрöнджык мöдöдö сійöс лöсялана уджсö курируйтысь Коми Республикаса Юралысьöс вежысьлы, коді тшöктанторсö олöмö пöртöм йылысь лöсялана юöр мöдöдö Администрацияö Коми Республикаса Юралысьлы водзö юöртöм могысь.

13. Тшöктантор олöмö пöртöм йылысь юöрö колö пасйыны:

1) юöрлысь ним, кытчö гижöма:

«___/__ №-а контрольнöй делö материалъяс серти» кывъяс.

Контрольнöй делö номерö гижсьöны лöсялана тшöктантор номер да «/» пас бöрын – öнія волöн бöръя лыдпасъяс;

2) мый йылысь тшöктанторйыс;

3) тшöктанторсö олöмö пöртанног, тшöктанторсö видлалан кывкöртöдъяс кузя вöзйöмъяс.

Сэк, кор колö лöсьöдны Коми Республикаса правовöй актъяслы лöсялана проектъяс, то вöзйöмъясын колö пасйыны лöсьöдöм вылö Коми Республикаса правовöй акт лыддьöг найöс лöсьöдан да Коми Республикаса Юралысьлы видлалöм вылö сетан кадколаст индöмöн, а сідзжö найöс лöсьöдöм вöсна кывкутысьясöс. Коми Республикаса правовöй акт примиттöдз олöмö пöртысь быд тöлысь мöдöдö лöсялана уджсö курируйтысь Коми Республикаса Юралысьöс вежысьлы да Администрацияö тшöктантор олöмö пöртöм йылысь промежуточнöй юöр;

4) ходатайство:

а) контрольысь тшöктанторсö киритöм йылысь:

тырвыйö олöмö пöртöм тшöктанторъяс. Правовöй актъяс кузя тшöктанторъяс, кутшöмъясöс индöма тайö Положениеын 2 пунктлöн 1 подпунктса «б» да «в» подпунктъясын да 2 подпунктын, лоöны тырвыйö олöмö пöртöмаöсь Коми Республикаса став колана правовöй акт примитöм бöрын;

объективнöй вермытöмлун вöсна тшöктанторъяссö олöмö пöртны абу позянуныс. Та дырйи ходатайствоö колö пасйыны лоöмторъяссö (помкаяссö), мый вöсна тшöктанторсö олöмö пöртны абу позянлуныс (законодательстволы падмöгъяс либö законодательство вежсьöм; федеральнöй тшупöдын абуöсь оланпаслы лöсялана актъяс; да с.в.);

б) тшöктантор олöмö пöртан кад нюжöдöм йылысь планируйтан кад пасйöмöн – тшöктантор кузя, кор тшöктанторсö збыльмöдны индöм кадö абу позянлуныс объективнöй помкаяс вöсна.

14. Коми Республикаса Юралысьöс вежысь, коді курируйтö лöсялана уджсö, анализируйтö сетöм юöрсö да тшöктанторйын индöм юöртан кадпасысь оз сёрöнджык мöдöдö сійöс Администрацияö резолюцияöн, кöні донъявсьö тшöктанторсö олöмö пöртöм йылысь сетöм юöрыс, а сідзжö тайö Положениелöн 13 пунктса 4 подпунктын индöм ходатайство серти вöзйöмъяс. 

Кор Коми Республикаса Юралысьöс вежысь мöдöдö олöмö пöртысьлы Коми Республикаса Юралысьöс вежысьлöн лöсялана резолюцияöн тшöктанторсö олöмö пöртöм йылысь юöрсö бурджыка вöчöм вылö, индöм резолюция копияыс мöдöдсьö Администрацияö.
Сэк, кор юöрсö бурджыка вöчöм вöсна оз пöртсьы олöмö тшöктанторйыс индöм кадколастö,  лöсялана удж курируйтысь Коми Республикаса Юралысьöс вежысь мöдöдö Администрацияö тшöктанторсö олöмö пöртан кад нюжöдöм йылысь вöзйöм тшöктанторсö олöмö пöртöмын планируйтан кадпас индöмöн.

15. Сэтшöм лоöмтор дырйи, мый сьöктöдö тшöктанторсö пöртны олöмö ас кадö, олöмö пöртысь (чина морт) тшöктанторсö олöмö пöртан кад помасьтöдз пыртö лöсялана тшöктанторсö олöмö пöртан кад нюжöдöм, сійöс недыр кад кежлö дугöдлöм либö киритöм кузя вöзйöмъяс. Индöм вöзйöмыс мöдöдсьö лöсялана удж курируйтысь Коми Республикаса Юралысьöс вежысьлы, сы бöрын Коми Республикаса Юралысьöс вежысьлöн кывкöртöдöн индöм вöзйöмыс мöдöдсьö Администрацияö.
16. Кор колö, тшöктанторсö олöмö пöртöм йылысь юöр да тшöктанторсö контрольысь киритöм йылысь либö тшöктанторсö олöмö пöртан кад нюжöдöм йылысь вöзйöмъяс мöдöдсьöны Коми Республикаса Юралысьлöн да Коми Республикаса Правительстволöн Государственно-правовöй веськöдланінö кывкöртöд вöчöм могысь. Коми Республикаса Юралысьлöн да Коми Республикаса Правительстволöн Государственно-правовöй веськöдланін видлалö контрольнöй делö материалъяс да лöсьöдö на серти кывкöртöд 10 уджалан лунöн.

17. Контрольнöй делö Коми Республикаса Юралысьлöн да Коми Республикаса Правительстволöн Государственно-правовöй веськöдланінса кывкöртöдöн (кор сійö эм) мöдöдсьö Администрацияса Юрнуöдысьлы Коми Республикаса Юралысьлы юöртöм да Коми Республикаса Юралысьöн лöсялана решение примитöм вылö.
18. Тшöктöмсö контрольысь киритöм йылысь Коми Республикаса Юралысьлöн решение оформитсьö визаöн.

Тшöктанторлысь олöмö пöртан кадсö нюжöдны, правовöй актъясын тшöктанторъяс кындзи, кутшöмъясöс индöма тайö Положениелöн 2 пунктса 2 подпунктын, позьö Коми Республикаса Юралысьлöн либö Коми Республикаса Юралысьöн уполномочитöм мортлöн решение серти сэк, кор чина мортсянь эм тшöктанторлысь олöмö пöртан кадсö нюжöдöм йылысь ходатайство индöм кадö сійöс олöмö пöртны позьтöмлунсö подулалöмöн да татшöм нюжöдöмын кывкöртöдъяс пасйöмöн.
Тайö Положениелöн 2 пунктса 2 подпунктын индöм правовöй актъясын тшöктанторлысь олöмö пöртан кадыс нюжöдсьö индöм актъясö лöсялана вежсьöмъяс пыртöмöн. Индöм вежсьöмъяс пыртöм йылысь Коми Республикаса Юралысьлöн, Коми Республикаса Правительстволöн решение балаяс лöсьöдсьöны да пыртсьöны тшöктанторъяссö лöсялана олöмö пöртысьяс.

19. Тайö Положениеса 18 пункт серти Коми Республикаса Юралысьлöн контрольнöй делö материалъяс кузя виза копияыс мöдöдсьö лöсялана удж курируйтысь Коми Республикаса Юралысьöс вежысьлы.

20. Россия Федерацияса Президентлöн контрольысь тшöктанторъясыс киритсьöны «Россия Федерацияса Президентлысь тшöктанторъяс олöмö пöртöм бöрся видзöдöмсö бурмöдан мераяс йылысь» Россия Федерацияса Президентлöн 1996 во ноябр 6 лунся 1536 №-а Индöдлысь положениеяс тöд вылö босьтöмöн.
21. Тайö Положениелöн корöмъясöн оз вöдитчыны тайö Положениелöн 2 пунктса 2 пунктын лыддьöдлöм условиеяслы лöсявтöм правовöй актъяс олöмö пöртöм бöрся видзöдігöн.
Тайö Положениелöн 2 пунктса 2 пунктын лыддьöдлöм условиеяслы лöсявтöм правовöй актъяс олöмö пöртöм бöрся видзöдö Коми Республикаса Юралысьöс вежысь уджмогъяс юклöм серти.

Коми Республикаса олöмö пöртысь власьт органъяс юöртöны тайö пунктын индöм правовöй акт олöмö пöртöм йылысь Коми Республикаса Юралысьöс вежысьлы уджмогъяс юклöм серти сыöн индöм кадö.».

Исакова 10 897 пас
